
Шартномаи оммавӣ (оферта) оид ба шартҳои пешниҳоди қарзи хурд дар 
ҶСП ТАҚХ “ИМОН ИНТЕРНЕШНЛ”

Шартномаи оммавӣ (оферта) оид ба шартҳои пешниҳоди қарзи хурд дар ҶСП ТАҚХ “ИМОН ИНТЕРНЕШНЛ” (минбаъд дар матн – Пешниҳоди қарзӣ) ба доираи номуайяни шахсони воқеие, ки минбаъд дар матн – «Қарзгиранда» номида мешаванд, ба роҳ монда шуда, пешниҳоди расмии ҶСП ТАҚХ “ИМОН ИНТЕРНЕШНЛ” минбаъд дар матн – «Қарздиҳанда» оид ба бастани Шартномаи  қарзи хурд бо шартҳои зерин мебошад: 

1. ИСТИЛОҲОТ ВА МАФҲУМҲО
Аксепт – розигӣ. Аксепт бояд пурра ва бечунучаро бошад, лаҳзаи қабули шартҳои Аксепт ҳангоми розигӣ бо оферта эътироф карда мешавад. 
Ариза-дархост – дархости ҳамроҳ шудан ба Оферта ва бастани шартномаи қарзӣ, ки шакли он аз ҷониби Қарздиҳанда муқаррарар карда шудааст. 
Тарафҳо – Қарздиҳанда ва Қарзгиранда, ки дар якҷоягӣ Тарафҳо номида мешаванд. 
Қарзи хурд – воситаҳои пулӣ, ки аз ҷониби Қарздиҳанда ба Қарзгиранда бо шартҳои муҳлатнок, музднок ва бозпасгардонӣ дода мешаванд. 
Шартномаи қарзи хурд – Шартномае, ки дар асоси Пешниҳоди қарзии мазкур баста мешавад.
Ҷадвали пардохтҳо – ҷадвали пардохти қарзи асосӣ ва фоизҳо аз рӯи қарзи додашуда, ки ба Қарзгиранда ҳангоми гирифтани ҳар як қарз дар алоҳидагӣ ба таври ҳомили қоғазӣ ва ё электронӣ дода мешавад. Пардохти маблағи қарз аз рӯи Ҷадвали пардохтҳо, ки қисми ҷудонашавандаи Шартномаи мазкур ҳисоб меёбад, ки дар асоси он шарти бозпасгардонӣ, муҳлатнокӣ ва музднокӣ амалӣ карда мешавад. 
Уҳдадориҳо – ҳамаи маблағҳои пулие, ки дар доираи офертаи мазкур, Қарзгиранда бояд ба Қарздиҳанда пардохт намояд, аз ҷумла маблағи қарз, фоизҳои истифодашуда, ҳаққи хизматрасонӣ ва ҷаримаи аҳдшиканӣ (ноустуворона); 

2. ПРЕДМЕТИ ШАРТНОМА 
2.1  «Қарздиҳанда» ба «Қарзгиранда» ба маблағи мутаносибан то 100 000.00 (сад ҳазор) сомонӣ,  бо пули миллӣ ва ё бо асъори хориҷии ҳамарзиш ба ин маблағ ба муҳлати то 24 (бисту чор) моҳ аз рӯзи гирифтани Қарз бо ситонидани фоизҳо, ки дар Ҷадвали пардохтҳо муқаррар карда шудааст, якбора ва ё давра ба давра пешниҳод карда мешавад.
3. ШАРТ ВА ТАРТИБИ ПЕШНИҲОДИ ҚАРЗ
3.1 Бо мақсади шиносоии “Қарзгиранда” бо Пешниҳоди қарзии мазкур (аз ҷумла тағйироту иловаҳо ва ё таҳрири нави он) дар ҷойҳои зерин бо яке аз тарзҳо, ки ба “Қарзгиранда” имконияти шинос шуданро медиҳад, ҷойгир  менамояд:
- бо ҷойгир кардани Пешниҳоди қарзии мазкур дар сомонаи расмии “Қарздиҳанда” www.imon.tj;
- ба воситаи ҷойгир намудани маълумот дар гӯшаҳои иттилоотии идораи амалиётӣ ва филиалҳои “Қарздиҳанда”;
-  ба воситаи низомҳои махсуси интернетӣ ва СМС-ӣ;
- бо дигар роҳ ва усулҳои дастрас, ки “Қарзгиранда” тавонад бо он шинос шавад ва дарк намояд, ки он аз номи “Қарздиҳанда” омадааст.
Бо хоҳиш ва талаби “Қарзгиранда” матни Пешниҳоди қарзии мазкур метавонад, ба ӯ бо тарзи чопӣ (дар ҳомили қоғазӣ) барои шинос шудан пешниҳод карда мешавад. 
3.2 «Қарздиханда» ба «Қарзгиранда» бо тартиб ва шартҳои дар Пешниҳоди қарзии мазкур нишондодашуда бо истифодаи мақсаднокӣ, таъминнокӣ, муҳлатнокӣ ва музднокӣ, қарзи хурдро якбора ва ё давра ба давра медиҳад.
3.3 Қарзи хурд дар шакли  ғайринақдӣ ба тариқи гузаронидани маблағи қарз ба суратҳисоби “Қарзгиранда” пешниҳод карда мешавад. Санаи пешниҳоди қарзи хурд – ин санаи гузаронидани маблағ ба суратҳисоби  «Қарзгиранда» ба шумор меравад ва санаи охирини пардохти қарз аз рӯи Ҷадвали пардохтҳо муайян карда мешавад.
3.4 Аз ҷониби «Қарзгиранда» ба шахси сеюм додани қарзи хурд қатъиян манъ буда, ӯро аз ӯҳдадорӣ озод намекунад ва дар оянда аз гирифтани қарз ва ё аз дигар хизматҳои молиявӣ маҳрум месозад.
3.5 Маблағи қарз аз тарафи «Қарзгиранда» баъди тасдиқи он ва бастани Шартномаи қарзи хурд дар давоми 10 (даҳ) рӯзи корӣ бояд гирифта шавад. Дар ҳолати дар давоми ин муддат нагирифтани маблағи қарз, пешниходи қарз ғайриимкон  дониста мешавад.
3.6 Манбаъҳои пӯшонидани қарз - ин ҳама намуди даромадҳои «Қарзгиранда», аз ҷумла маблағҳои пулии дар суратҳисоби ӯ мавҷудбуда ва ё маблағҳои аз ҳисоби фурӯши амволи  таҳти гарав қарордошта бадастомада, инчунин манбаъҳои дуюмдараҷа низ ба шумор мераванд.
3.7 Ҳангоми хизматрасонӣ ва муносибат бо «Қарзгиранда» «Қарздиҳанда» ӯҳдадор мебошад, маълумот дар бораи фаъолияти тиҷоратию хоҷагидории «Қарзгиранда»-ро, ба истиснои ҳолатҳои пешбининамудаи қонунгузории Ҷумҳурии Тоҷикистон махфӣ нигоҳ дорад.
3.8 Дар ҳолати аз ҷониби «Қарзгиранда» пардохтани маблағи қарзи асосӣ ба пуррагӣ ё як қисми он, пардохти минбаъдаи қарз мувофиқи Ҷадвали пардохтҳои тағйирёфта амалӣ мегардад.
4. ТАРТИБИ ПАРДОХТИ ҚАРЗ ВА ФОИЗҲО
4.1 Ҳисоб кардани фоизи Қарз бо асъоре, ки Қарз гирифта шудааст, ба амал бароварда мешавад.
4.2 Маблағи асосии Қарз ва фоизҳо мувофиқи Ҷадвали пардохт, пардохт карда мешавад. Пардохти маблағи қарзи хурд ва фоизҳо, бо тартиби – баробар (аннуитетӣ), нобаробар (дифферентсионӣ) ва ё дигар тартибҳои муқарраркардаи  қонунгузорӣ мувофиқи Ҷадвали пардохтҳо муқаррар карда мешавад, ки он қисми ҷудонашавандаи Шартномаи карзи хурд ба шумор  рафта, дар рўзи додани маблағи қарзи хурд муайян ва тартиб дода мешавад.
4.3 Дар ҳолати ворид намудани   тағйирот ба Ҷадвали пардохт,  ки  ба пардохти  пеш  аз муҳлати қарз, тағйироти меъёри фоиз алоқаманд аст, “Қарздиҳанда” ба “Қарзгиранда” аз рӯи дархости ӯ Ҷадвали нави пардохтро ройгон пешниҳод мекунад.
4.4 Супоридани маблағ ба тариқи нақд аз ҷониби «Қарзгиранда» бевосита ба хазинаи «Қарздиҳанда» ё ғайринақдӣ (бо воситаи суратҳисоб, корти бонкӣ ё ҳамёни мобилӣ) ба анҷом мерасад. Барои маблағи пулие, ки аз ҷониби «Қарзгиранда» ба шахсони дигар (шахсони сеюм), кормандони «Қарздиҳанда» барои пардохти Қарз дода мешавад, «Қарздиҳанда» масъулият надорад.
4.5 [bookmark: lgoti]Ҳамаи пардохтҳои маблағи қарзи хурд  ва фоизҳои ҳисобшуда то соати 15:30-и рӯзи муқарраршуда тариқи нақдина ба хазинаи «Қарздиҳанда» ё ба тариқи ғайринақдӣ тавассути воситаҳои электронии пардохти  «Қарздиҳанда»,  инчунин тавассути воситаҳои электронии пардохти дигар ташкилотҳои қарзӣ на дертар аз соати 17:00 қабул карда мешаванд. Ҳангоми насупоридани маблағи пардохт то соати 17:00 мувофиқи шартномаи қарзи хурд ҷарима ситонида мешавад. Ё ин ки аз тарафи «Қарздиҳанда» бо воситаи ордери мемориалӣ мувофиқи Ҷадвали пардохтҳо аз суратҳисобҳои бонкии «Қарзгиранда» (суратҳисоби пасандозӣ, суратҳисоби амонатии дархостӣ, суратҳисобҳои кортӣ), ки дар Ташкилот пешбурд мегарданд ва дар шартномаи ин суратҳисобҳо розигии “Қарзгиранда” барои чунин шарти пардохти ӯҳдадориҳои қарзӣ байни “Тарафҳо” пешбинӣ шудааст, бо тартиби беаксептӣ бе огоҳонидан  ситонида мешавад (аз ҳисоб бароварда мешавад).
4.6 «Қарздиҳанда» ба «Қарзгиранда» вобаста ба маҳсулоти қарзӣ барои пардохти қарзи асосӣ метавонад, давраи имтиёз муқаррар намояд.
4.7 Фоизҳо аз рўзи аввали қарздорӣ, ки ба рӯзи додани қарз рост меояд, ҳисоб карда мешавад.
Ҳамаи ҳисобҳои пардохт дар асоси:
- миқдори рӯзҳо дар соли тақвимӣ – 360 рӯз, агар мӯҳлати қарз то як сол бошад, гузаронида мешавад;
- микдори рӯзҳо дар соли тақвимӣ – 365 рӯз, агар мӯҳлати қарз зиёда аз як сол бошад, гузаронида мешавад.
4.8 Дар ҳолати батаъхир афтодани пардохти маблағи қарз, маблағи воридшуда бо чунин тартиб қабул карда мешавад: аввал ҳамаи ҷарима ва фоизҳои  батаъхирафтода, баъдан фоизҳои ҳисобшуда, қарзи асосии батаъхирафтода ва сипас қарзҳои ҷорӣ пардохт карда мешавад.
4.9 Ҳангоми аз ҷониби «Қарзгиранда» пеш аз мўҳлат қисман ва ё ба пуррагӣ пардохт намудани маблағи қарз аз ӯ ноустуворона ситонида намешавад. Дар ин ҳолат «Қарзгиранда» бояд ба тариқи хаттӣ, аз ҷумла бо истифода аз технологияҳои иттилоотии муосир ва ё ба тариқи шифоҳӣ муроҷиат намуда, пеш аз мӯҳлат руйпӯш намудани пардохтҳои минбаъдаро изҳор намояд. Дар акси ҳол маблағи воридшуда мувофиқи ҷадвали пардохтҳо қабул карда мешавад.
4.10 Пардохтҳо барои истифодаи қарзи гирифташуда ва пардохти фоизҳо ё ин ки ҳаққи хизматрасонӣ (комиссия) аз рӯи он, аз ҷониби Қарзгиранда дар рӯз ва/ё то фарорасии Санаи Пардохт, дар хаҷми муқаррарашуда амалӣ карда мешаванд. Агар Санаи Пардохт ба рӯзи ғайрикорӣ рост ояд, Санаи Пардохт рӯзи дигари наздиктарини корӣ ҳисоб карда мешавад.
4.11  Баргардонидани маблағи қарз ва пардохти фоизҳо мумкин аст ба таври ғайринакдӣ, тавассути гузаронидани маблағҳои пулӣ ба суратҳисоби Қарздиҳанда ва ё ба воситаи гузоштани маблағҳои пулии нақд бевосита ба хазинаи Қарздиҳанда амалӣ карда шавад.

5. ТАЪМИНОТИ ҚАРЗИ ХУРД
5.1 [bookmark: unsecured][bookmark: neobesp]Пешкаш намудани карз, бе таъмин ва ё бо таъмин намудани баргардонии он, амалӣ мегардад.
5.2 Дар сурати иҷро нашудани ӯҳдадориҳои «Қарзгиранда», қарз метавонад тибқи тартиботи муқаррарнамудаи қонун пеш аз мӯҳлат, аз он ҷумла тавассути фурӯши молу мулки ба гарав гузошташуда ва дар сурати нокифоягии молу мулки ба гарав гузошташуда аз ҳисоби дигар молу мулки «Қарзгиранда» ва ё аз ҳисоби зомин ситонида шавад.

6. ҲУҚУҚ  ВА ӮҲДАДОРИҲОИ ТАРАФҲО
6.1 «Қарзгиранда» ҳуқуқ дорад:
6.1.1  Маблағи қарзи гирифтаашро қисман ва ё ба пуррагӣ мувофиқи тартиби дар  Пешниходи карзии мазкур пешбинигардида  пеш аз мўҳлат пардохт намояд. 
6.1.2 Аз «Қарздиҳанда» тариқи шифоҳӣ ва ё хаттӣ, маълумотнома дар бораи  иҷроиши ӯҳдадории қарзӣ, оид ба тавозуни бақияи қарз, дар бораи пардохти қарзи асосӣ, фоизҳо ва ҷаримаи пардохтшуда талаб намояд.  
6.1.3 Ҳангоми ба охир расидани мӯҳлати Шартномаи қарзи хурд ва ё ин ки дар ҳолати пеш аз мӯҳлат пардохт намудани маблағи қарз, ба «Қарздиҳанда» оид ба гирифтани қарзи навбатӣ  дархост (ариза) пешниҳод намояд.
6.1.4 Доир ба сифати хизматрасонӣ  фикру ақидаи худ ва ё  арзу шикоят баён намояд.
6.1.5 Барои тафтиши мунтазами «Қарзгиранда» дар низоми Бюрои таърихи қарзӣ розигии худро ба «Қарздиҳанда» аз ҷумла дар ҳолатҳои зерин, вале бо онҳо маҳдуднашуда медиҳад: тафтиши дархости «Қарзгиранда», бо мақсади мониторинги давра ба давра, бо мақсади омода намудани пешниҳоди қарзӣ ба «Қарзгиранда» бо ташаббуси Ташкилот ва ғ.
6.2 «Қарздиҳанда» ҳуқуқ дорад:
6.2.1 Дар ҳолати номувофиқатии «Қарзгиранда» ба талаботҳои қарздиҳии «Қарздиҳанда»  пешниҳоди қарзро рад намояд.
6.2.2 Мақсаднок истифодабарии маблағи қарзи хурдро назорат намояд. Бо мақсади таҳлили (мониторинги) истифодабарии маблағи қарз, ба ҷойҳои фаъолияти «Қарзгиранда» ворид шуда, ҳуҷҷатҳо ва маълумотҳои заруриро оид ба нишондиҳандаҳои молиявӣ, дар бораи мақсаднок истифода бурдани маблағи қарзи хурд ва оид ба пешбурди фаъолияти хоҷагидорӣ талаб намояд. 
6.2.3 Пардохти маблағи қарзро аз рӯи ҷадвали пардохтҳо назорат намояд. 
6.2.4 Мавриди ба миён омадани ҳолатҳои дар қисми 7-и ҳамин Пешниҳоди қарзӣ муайян гардида, «Қарздиҳанда» ҳуқуқ дорад:
· ўҳдадориҳои худро нисбати қисми боқимондаи қарзи хурд, ки ҳоло ба «Қарзгиранда» пешниҳод накардааст, бекор кунад;
· Шартномаи қарзии хурдро бо талаби пеш аз мӯҳлат баргардонидани маблағи қарзи хурд, фоизҳо ва ўҳдадориҳои ҳисобкардашуда қатъ намояд; 
· чораҳои дигари ҳуқуқиро мутобиқи талаботи қонунгузории Ҷумҳурии Тоҷикистон татбиқ намояд.
6.2.5 Дар ҳолати расидани мӯҳлати пардохти фоизҳои ҳисобшудаи карз мувофиқи Ҷадвали пардохтҳо, инчунин аз тарафи «Қарзгиранда» вайрон кардани шартҳои Шартномаи қарзи хурд, ки пардохти саривақтии фоизҳои ҳисобшудаи қарзро мувофиқи Ҷадвали пардохтҳо пешбинӣ менамояд «Қарздиҳанда» ҳуқуқ дорад, бо тариқи беаксептӣ аз ҳисоби «Қарзгиранда» маблағи дар ҳамон лаҳза ҳисобшавандаро бо ситонидани ноустоворонае, ки дар Шартномаи карзи хурд пешбинӣ шудаст, ситонад. 
6.2.6 «Қарздиҳанда» ҳуқуқ дорад, дар ҳолати саривақт пардохт накардани қарз бо тариқи маҷбурӣ рӯёнидани амволи ба гарав пешниҳод шудаи «Қарзгиранда»-ро бо мақсади рӯйпуш кардани Қарзи хурди додашуда, пардохти фоизҳои ҳисобшуда ва маблағҳои дигарро (ҷарима, ноустуворона) ба он мувофиқи қонунгузории Ҷумҳурии Тоҷикистон ба амал барорад. 
6.2.7 «Қарздиҳанда» ҳуқуқ дорад, бо тариқи хаттӣ пештар аз 20 (бист) рӯзи корӣ «Қарзгиранда»-ро хабардор намуда, пеш аз мӯҳлат пардохтани маблағи боқимондаи Қарзи хурд ва маблағҳои аз рӯи он пардохтшавандаро аз «Қарзгиранда» дар ҳолатҳои зерин талаб намояд:
а) аз тарафи «Қарзгиранда» вайрон намудани Ҷадвали пардохтҳо, яъне мунтазам дер пардохтани маблағи асосӣ ва фоизҳои ҳисобшуда;
б) ғайримақсаднок истифода бурдани маблағи Қарзи хурд ва бад шудани ҳолати молиявии «Қарзгиранда», дарёфти маълумот оиди бардурӯғ ё нопурра пешниҳод шудани нишондиҳандаҳои молиявӣ аз тарафи «Қарзгиранда»;
в) аз тарафи «Қарзгиранда» вайрон кардани ҳар кадоме аз шартҳои Шартномаи карзи хурд ва Шартномаи гарав, ки барои таъмини пардохти Қарзи хурд баста шудаанд.
6.3 «Қарзгиранда» ӯҳдадор аст:
6.3.1 Маблағҳои қарзи хурдро мувофиқи шартҳои Шартномаи карзи хурд гирад ва онро мақсаднок истифода барад. 
6.3.2 Ҷадвали пардохти қарзро риоя намояд ва мутобиқи он маблағи қарзро дар назди «Қарздиҳанда» пардохт намояд.   
6.3.3 Дар ҳолати саривақт пардохт накардани маблағи қарзи асосӣ ва фоизҳои қарз, ҷаримаҳои ба ҳар як рӯзи батаъхирафтодаи пардохти маблағи қарзи ҳисобшударо пардохт намояд.
6.3.4 Ба намояндаи «Қарздиҳанда» дар мавриди гузаронидани таҳлили (мониторинг) истифодабарии қарз, тамоми маълумотҳоро аз ҷумла: маълумот дар бораи нишондиҳандаҳои молиявӣ, дар бораи мақсаднок истифода бурдани маблағи қарзи хурд ва оид ба пешбурди фаъолияти хоҷагидорӣ, бо иловаи ҳуҷҷатҳои зарурӣ пешниҳод намояд. Намояндаи «Қарздиҳанда»-ро ба утоқи хизматӣ, истеҳсолӣ, анборҳо ва дигар ҷойҳо рухсат диҳад ва бо талаби он маълумотҳои пурсидашударо тариқи хаттӣ ё шифоҳӣ пешниҳод намояд.
6.3.5 Дар ҳолати фурӯши дороиҳои худ, инчунин дар ҳолати  баромад кардан ба сифати кафил ва ё гаравдех аз рӯи ӯҳдадориҳои дигар, инчунин дар ҳолати гирифтани қарз аз дигар ташкилотҳои қарзӣ, «Қарзгиранда» дар муддати 5 (панҷ) рӯз аз лаҳзаи қабули қарори дахлдор, «Қарздиҳанда»-ро оид ба ин амалҳо фавран хабардор намояд.
6.3.6 Дар ҳолати батаъхир афтодани пардохти маблағҳо онро мувофиқи тартиби дар Пешниҳоди қарзии мазкур пешбинигардида пардохт намояд.
6.3.7 Расидҳои хазинавии пардохти қарзро (инчунин дар шакли электронӣ) то ба пуррагӣ иҷро намудани ӯхдадориҳо нигоҳ дорад, зеро онҳо ҳуҷҷатҳои тасдиқкунандаи пардохт мебошанд. 
6.3.8. Қарзгиранда барои аз ҷониби намояндагони Барномаҳои қарзӣ (доннорҳо ва инвесторҳо) ташриф омадан ба минтақаҳои фаъолият ва зисти ӯ, бо мақсади санҷидани мақсаднок истифодабарии қарз, иҷозат медиҳад.
6.4 «Қарздиҳанда» ӯҳдадор аст:
6.4.1 Ба «Қарзгиранда» маблағҳои қарзро мувофиқи шартҳои Шартномаи қарзи хурд пешниҳод намояд.
6.4.2 Аз «Қарзгиранда» маблағи қарзи пешниҳодкардаашро мувофиқи тартиби дар Пешниҳоди қарзии мазкур пешбинигардида пеш аз мӯҳлат қабул намояд.
6.4.3 Бо талаби хаттии «Қарзгиранда»  ба ӯ маълумотнома оид ба пардохти (рӯйпуши) маблағи қарзро пешниҳод намояд.
6.4.4 «Қарзгиранда»-ро 5 (панҷ) рӯз пеш аз татбиқ намудани чорабиниҳое, ки дар банди 6.2.4. Пешниҳоди қарзии мазкур  нишон дода шудааст, ба тариқи хаттӣ огоҳ намояд.

7. ҲОЛАТҲОИ ИҶРО НАКАРДАН
7.1 Аз тарафи «Қарзгиранда» пардохт накардан ва ё нопурра пардохт кардани маблағи қарз роҷеъ ба Ҷадвали пардохтҳо.
7.2 [bookmark: qrzsb2]«Қарзгиранда» ягон  шарт ва ӯҳдадориҳои шартнома дар бораи қарзи хурдро иҷро накардааст, аз он ҷумла, қарз ғайримақсаднок истифода бурда шудааст.
7.3 Дар давраи истифодабарии маблағи қарз «Қарзгиранда» ғайри қобили амал дониста шудааст.
7.4 Ҳолати молиявии «Қарзгиранда» хароб гашта, ба тағйироти номусоид дучор гардидааст, ки аз нигоҳи «Қарздиҳанда» ин ҳолат ба қобилияти пардохтпазирии «Қарзгиранда» таъсири манфӣ мерасонад.
7.5 «Қарзгиранда» бо талаби «Қарздиҳанда» таъминоти қарзиро иваз ё таъминоти иловагӣ пешниҳод накардааст;
7.6 Ҳолатҳои дигар, ки бо қонунгузории Ҷумҳурии Тоҷикистон пешбинӣ карда шудаанд.
8. МАСЪУЛИЯТИ ТАРАФҲО
7 
8 
9. 
8.1 «Тарафҳо» барои иҷро накардан ё иҷрои номатлуби шарт ва ӯхдадориҳо аз рӯи Шартномаи қарзи хурд мувофиқи қонунгузории Ҷумҳурии Тоҷикистон ҷавобгар мебошанд.
8.2. Дар ҳолати мувофиқи Ҷадвали пардохтҳо саривақт пардохт накардан ва ё пардохти нопурраи маблағи қарзи хурд (маблағи алоҳидаи ҳар як транш), баъди ҳар як давраи пардохти навбатӣ, ҷарима ба андозаи 0,2% аз маблағи батаъхирафтода барои ҳар як рӯз ситонида мешавад. Ҳисоби ҷарима аз бақияи қарзи асосӣ ва фоизҳо, ки мувофиқи ҷадвали пардохт батаъхир гузошта шудааст, анҷом дода мешавад.
8.3. Ҷарима аз пардохтҳои моҳонаи маблағи батаъхиргузошташудаи  маблағи қарзи хурд (маблағи алоҳидаи ҳар як транш) дар муддати то 30 рӯз баъди адои муҳлати шартномаи қарзи хурд ҳисоб карда мешавад. Инчунин, баъди соати 15:30 рӯзи муқарраргардидаи пардохти маблағҳои қарзи хурд (маблағи алоҳидаи ҳар як транш) ба хазинаи «Қарздиҳанда» ва тариқи терминалҳои қабули пардохтҳо ворид шудани маблағ, ё ба тариқи ғайринақдӣ тавассути воситаҳои электронии пардохти  «Қарздиҳанда»,  инчунин тавассути воситаҳои электронии пардохти дигар ташкилотҳои қарзӣ на дертар аз соати 17:00 он бе ситонидани ҷарима қабул карда мешавад. Пардохти ҷарима «Қарзгиранда»-ро аз иҷрои ӯҳдадориҳо ва бартараф намудани ҳолатҳои иҷро накардани Шартномаи қарзи хурд озод намекунад.
8.4.  Дар ҳолати вафоти «Қарзгиранда», ҳамаи ўҳдадориҳое, ки аз рўи Шартномаи қарзи хурд ба зимма дошт, мутобиқи талаботи қонунгузории амалкунандаи Ҷумҳурии Тоҷикистон ба ворисони ў мегузаранд.
8.5. Дар ҳолати тағйир ёфтани нархи бозор ба тарафи камшавӣ, бадшавӣ ё нобудшавии амволи ба гарав гузошташуда (таҳти истифодабарӣ, доштан ё нигоҳ доштани «Қарзгиранда»), «Қарзгиранда» дар назди «Қарздиҳанда» масъулияти пурраи молумулкиро бо тамоми амволаш то пурра иҷро намудани уҳдадорӣ, бар дӯш дорад.
8.6. Дар ҳолати дер ё нодуруст ба суратҳисоби Қарзгиранда гузаронидан ё аз он хориҷ кардани маблағҳои пулӣ, Қарздиҳанда бояд барои ҳар рӯзи таъхир ба Қарзгиранда аз рӯи маблағи муҳлати пардохташ батаъхирафтода  ба андозаи 0,2%  ҷарима месупорад. 

9 ҲОЛАТҲОИ ҒАЙРИЧАШМДОШТ  (ФОРС-МАЖОР)
10 
9.1 Тарафҳо дар мавриди фарогирии ҳолатҳои ғайричашмдошт (офатҳои табиӣ – сӯхторҳо, хушксолӣ, обхезиҳо, заминларзаҳо, беморихои сироятии оммави инчунин бетартибиҳои ҷамъиятӣ ва амалиётҳои низомӣ), ки аз иродаи онҳо вобаста нестанд, метавонанд бо розигии тарафайн шартҳои иҷрои ӯҳдадориҳои “Қарзгиранда”-ро тибки Созишномаи иловаги ба Шартномаи карзи хурд тағйир диҳанд ва мӯҳлати иҷрои онро муайян намоянд (тамдиди қарз, боздошти ҳисоби фоиз ва ҷарима, тағйир додани тартиби пардохти қарз ва додани мӯҳлати имтиёз барои пардохти қарзи асосӣ).
9.2 Агар «Қарзгиранда» дар сурати ба миён омадани ҳолатҳои ғайричашмдошт (банди 9.1.) аз ӯҳдаи масъулияти хеш баромада натавонад, он гоҳ ӯ бояд, ки фавран «Қарздиҳанда»-ро хаттӣ огоҳ созад ва далелҳои тасдиқкунандаи дахлдорро пешниҳод намояд.
10. МУҚАРРАРОТИ ХОТИМАВӢ
11. 
10.1 Шартномаи мазкур аз лаҳзаи ба имзо расидани Шартномаи қарзи хурд ва ҳамчунин шартномаҳои гарав қувваи ҳуқуқӣ пайдо намуда, амали худро баъди пурра ба иҷро расидани уҳдадориҳо оиди маблағ аз рӯи шартҳои Шартномаи мазкур аз ҷониби «Қарзгиранда», қатъ мегардад.
10.2 “Қарзгиранда” метавонад, хоҳиши худро барои гирифтани қарз тавассути СМС-паёмак ва ё бо дигар воситаҳои техникии муосири муошират изҳор намояд, инчунин розигии худро барои гирифтани қарзҳои минбаъда бо тартиби дар боло номбаршуда диҳад.
10.3 Муносибатҳои тарафҳо аз рӯи Шартномаи мазкур дар қисмати бо ин шартнома танзимнашуда бо қонунгузории амалкунандаи Ҷумҳурии Тоҷикистон ба танзим дароварда мешаванд.
10.4 Тағйиру иловаҳо ба Шартномаи қарзи хурд бо роҳи бастани шартномаи иловагӣ ва имзо намудани он ба амал бароварда мешавад. 
10.5 [bookmark: _GoBack]Ҳангоми  ба вуҷуд омадани  тағйирот “Қарздиҳанда” “Қарзгиранда”-ро ба тариқи СМС-паёмак ва ё бо дигар воситаҳои техникии муосири муошират огоҳ месозад.
10.6 Ҳамаи масъалаҳое, ки дар Пешниҳоди қарзӣ ва Шартномаи қарзи хурд пешбинӣ нагардидаанд, бо тартиби муайяннамудаи қонунгузории Ҷумҳурии Тоҷикистон ба танзим дароварда мешаванд.
10.7 Дар ҳолати тағйир ёфтани суроғаи яке аз тарафҳо, тарафе, ки нишонааш тағйир ёфтааст дар давоми 3 (се) рӯзи корӣ, то қувваи ҳуқуқи пайдо кардани суроғаи нав тарафи дигарро хабардор менамояд.
10.8 «Қарзгиранда» метавонад ба маркази тамоси «Қарздиханда» ба раками 1122 бо воситаи телефон ва ё бо воситахои дигари алока муроҷиат намояд. Инчунин шахсан ба воҳидҳои сохтории «Қарздиханда» ташриф намуда, тибқи реҷаи муқарраршуда ба шахсони мутасаддӣ муроҷиат намояд.
10.9 Баҳсҳое, ки дар натиҷаи вайрон намудани талабот ва шартҳои Шартномаи қарзи хурд аз ҷониби яке аз «Тарафҳо» ба миён меоянд, агар ба таври гуфтушунид ҳалли худро наёбанд, ба тариқи  судӣ ҳаллу фасл карда мешаванд.
10.10 «Қарзгиранда» метавонад аз дигар хизматрасониҳои «Қарздиҳанда», ки бо ҷараёни қарздиҳӣ алоқаманд мебошанд, дар асоси шартномаҳои дахлдор ба таври ихтиёрӣ истифода барад. Ҳамчунин ба “Қарзгиранда” маълумотҳои хусусияти рекламавӣ дошта тариқи воситаҳои муосири алоқа оид ба ҳамаи намудҳои хизматрасониҳои “Қарздиҳанда” пешниҳод карда мешавад.
10.11 . Дар ҳолате, ки агар яке аз бандҳои Шартномаи мазкур қувваи худро гум кунад, дигар бандҳои шартнома қувваи ҳуқуқии худро нигоҳ медорад.
10.12 . 
10.13 Пешниходи карзии мазкур дар шакли электронӣ дар сомонаи расмии “Қарздиҳанда” www.imon.tj. дар замимаи мобилии интернет-бонк, ва ба тариқи чопӣ дар овезаҳои махсус воқеъ дар марказҳои хизматрасонии “Қарздиҳанда” ҷойгир карда шудааст.
10.14 Пешниҳоди қарзии мазкур баъди аз ҷониби Мизоҷи эҳтимолӣ гузоштани хитоб (клик) дар шакли электронӣ ва\ё дар шакли чопии он гузоштани имзо ҳамчун басташуда эътироф карда мешавад.
10.15 Маълумоти тамосии “Қарздиҳанда”: ҶСП ТАҚХ “ИМОН ИНТЕРНЕШНЛ”. Суроғаи ҷойгиршавӣ: 735700, Ҷумҳурии Тоҷикистон, ш.Хуҷанд, маҳаллаи 17, хонаи 2. РМА 510020687. Телефон: 11-22

